
ᐃᕐᙯᑎᑦᓯᒋᐊᕈᑎ - ᖃᐅᔨᒣᓕᖓᓇᕐᑐᖅ ᐱᓪᓗᒍ 
 

ᑰᑦᔪᐊᒥᑦ, ᒪᐃ 28, 2026 – ᓯᑯ ᐊᐅᕙᓪᓕᐊᓕᕐᑎᓗᒍ ᑕᕿᐅᓚᖓᔪᓂᓪᓗ ᓯᓚ ᐅᕐᖂᓯᕙᓪᓕᐊᓚᖓᓯᒻᒥᑎᓪᓗᒍ, 

ᓄᓇᕕᒻᒥᐅᓗ ᐊᓃᕐᓂᓴᐅᖃᑦᑕᓚᖓᓯᒻᒥᓱᑎᒃ. ᐃᕐᙯᑎᑦᓯᒋᐊᕈᒪᕗᒍᑦ ᐃᓄᓕᒫᓂᒃ ᐊᑦᑕᓇᕐᑑᓂᖓᓂᒃ 

ᖃᐅᔨᒣᓕᖓᓇᕐᑑᑉ. 

 

ᖃᐅᔨᒣᓕᖓᓇᕐᑐᖅ ᑐᖁᒍᑕᐅᒍᓐᓇᓱᓂ ᐋᓐᓂᐊᑖᕆᔭᐅᑦᑌᓕᒍᓐᓇᐳᖅ ᓱᕐᕃᒍᓐᓇᓱᓂ ᐆᒪᔪᓕᒫᓂᒃ, 

ᑎᕆᒐᓐᓂᐊᒐᓚᓐᓂᒃ, ᐊᒪᕈᕐᓂᒃ, ᕿᒻᒥᓂᓪᓗ, ᐃᓄᓐᓂᒐᓚᒃ. ᖃᐅᔨᒣᓕᖓᓇᕐᑐᖅ ᐁᑦᑐᑑᑕᐅᓲᒍᑦᓱᓂ 

ᖃᐅᔨᒣᓕᖓᔪᒧᑦ ᑮᔭᐅᔪᖃᕐᐸᑦ, ᕿᑦᓱᑕᐅᔪᖃᕐᐸᑦ, ᐊᓗᐱᕐᑕᐅᔪᖃᕐᐸᓘᓐᓃᑦ ᑭᓪᓕᑯᑦ ᖃᐅᓯᕐᓂᑯᓪᓘᓃᑦ 

(ᐃᔨᒃᑯᑦ, ᕿᖓᒃᑯᑦ ᖃᓂᒃᑯᓘᓐᓃᑦ). 

 

ᓄᓇᕕᒻᒥᐅᑦ ᐃᑉᐱᒍᓱᑦᓯᐊᕆᐊᓖᑦ ᐆᒪᔪᕕᓂᓕᕆᓕᕈᑎᒃ ᐱᓚᓕᕈᑎᓪᓘᓃᑦ ᐋᑦᑐᓕᕈᑎᓪᓘᓃᑦ 

ᐊᓐᓂᑐᕐᑕᕕᓂᕐᒥᓂᒃ. ᐊᑦᑕᓇᕐᓯᑌᓕᒍᑎᑦᓴᓂᒃ ᒪᓕᑦᓯᐊᓗᑎᒃ. ᐆᒪᔪᐃᑦ ᖃᓂᒪᔫᔮᕐᐸᑕ 

ᐱᐅᓯᕐᓱᓯᐊᖕᖏᑑᔮᕐᐸᑕᓘᓐᓃᑦ ᐋᑦᑐᑕᐅᒋᐊᖃᖕᖏᑐᑦ, ᐱᓚᑦᑕᐅᒋᐊᖃᖕᖏᑐᑦ. 

 

ᖃᐅᔨᒣᓕᖓᓇᕐᑐᖅ ᑐᖁᒍᑕᐅᒍᓐᓇᓲᖅ ᒪᓗᓐᓇᐅᑎᖃᕐᑐᖄᐱᓕᑐᐊᕐᒪᑦ. ᑲᐱᔭᐅᑦᓴᐅᑎᒋᔪᖃᕈᓂ ᑭᓯᐊᓂ 

ᐋᓐᓂᐊᑖᕐᑌᓕᒍᑎᑦᓴᐅᒍᓐᓇᒪᑦ. ᑌᒣᒻᒪᑦ ᑲᒪᒋᔭᐅᑦᓴᐅᑎᒋᒍᑕᐅᒋᐊᖃᕐᐳᖅ. 

 

ᐋᓐᓂᐊᑖᕐᑌᓕᒍᑎᑦᓴᑎᑦ: 

1. ᕿᒻᒥᑎᑦ ᑲᐱᔭᐅᑎᓗᒋᑦ. ᑲᐱᔭᐅᓯᒪᔪᑦ ᕿᒻᒦᑦ ᖃᐅᔨᒣᓕᖓᓇᕐᑐᑖᕐᑌᓕᑎᑦᓯᒍᑎᑦᓯᐊᒍᕗᑦ ᓄᓇᓕᒻᒥ, 

ᐱᓗᐊᕐᑐᖅ ᑎᕆᒐᓐᓂᐊᓄᑦ ᖃᐅᔨᒣᓕᖓᓇᕐᑐᒥᒃ ᐁᑦᑐᑕᐅᑦᑌᓕᒍᑎᑦᓯᐊᒍᒻᒪᑦ ᑲᐱᔭᐅᓯᒪᓂᖅ. 

ᑲᕙᒫᐱᒃᑯᓯ ᖃᐅᔨᒋᐊᕐᕕᒋᓗᒋᑦ ᖃᖓ ᕿᒻᒦᑦ ᑲᐳᕐᑕᐅᒍᓐᓇᓛᓕᕐᒥᒪᖔᑕ. 

2. ᑲᒃᑲᓛᑦ, ᐱᐊᕃᑦ ᐃᓕᓴᑦᓯᐊᓗᒋᑦ ᕿᒻᒥᓃᓕᕈᑎᒃ ᐱᐅᓯᕆᒋᐊᓕᖏᓐᓂᒃ. ᕿᒻᒥᓂᒃ 

ᐱᖕᖑᐊᖃᖃᑦᑕᖁᒍᓐᓀᓗᒋᑦ ᑲᒪᖃᑦᑕᖁᒍᓐᓀᓗᒋᓪᓗ ᖃᐅᔨᒻᒫᕆᖕᖏᑕᒥᓄᓪᓗ ᕿᒻᒥᓄᑦ 

ᓴᓂᐊᓅᖃᑦᑕᖁᒍᓐᓀᓗᒋᑦ. 

3. ᐃᑉᐱᒍᓱᑦᓯᐊᓗᓯ ᐆᒪᔪᐃᑦ ᓄᔪᐊᕐᑐᐃᑦ ᑕᑯᒍᑦᓯᒋᑦ. ᒪᓕᑦᓯᐊᓗᒋᑦ ᐃᓄᒻᒪᕇᑦ ᐊᔪᕐᕿᕐᑑᓯᖏᑦ 

ᖃᐅᔨᒪᔭᑐᖃᖏᓪᓗ. 

4. ᓴᓃᑦ ᓴᓂᒃᑯᕕᒻᒨᓯᐊᖃᑦᑕᓗᒋᑦ, ᓴᓗᒪᑎᑦᓯᐊᓗᒍ ᐊᓇᕐᕋᐱᑦ ᓯᓚᑎᖓ. ᓄᔪᐊᕐᑐᑦ ᐆᒪᔪᐃᑦ ᕿᒻᒦᓗ 

ᑕᒫᓂᕐᕿᔪᑦ ᓴᓂᓕᕆᓲᒍᒻᒪᑕ. 

ᐃᓄᒃ ᑮᔭᐅᑐᐊᕐᐸᑦ, ᕿᕐᓱᑕᐅᑐᐊᕐᐸᑦ ᐅᕝᕙᓘᓐᓃᑦ ᐊᑦᑐᐃᔪᕕᓂᐅᑉᐸᑦ ᐆᒪᔫᑉ ᐃᒪᖓᓂᒃ 

ᖃᓂᖓᓃᑦᑐᕕᓂᕐᒥᒃ: 

• ᓴᓗᒻᒪᓭᓗᑎᑦ ᑭᓕᕐᓯᒪᔪᒥᒃ ᐅᕝᕙᐅᑎᐊᕐᓗᒍ ᐊᒻᒪᓗ ᐃᒪᕐᒨᓗᒍ 10-ᓂᒃ ᑕᕐᓵᐱᓐᓂᒃ ᐅᕝᕙᓘᓐᓃᑦ 15-

ᓂᒃ ᑕᕐᓵᐱᓐᓂᒃ ᐊᒻᒪᓗ ᑲᒪᐱᔭᐅᒋᐊᕐᑐᓗᑎᑦ ᐋᓐᓂᐊᕕᒻᒧᑦ ᐅᑕᕐᕿᒍᓐᓀᓗᑎᑦ ᐋᓐᓂᕕᓕᐊᕐᓗᑎᑦ; 

• ᑐᖁᑦᓯᒍᓐᓀᓗᑎᑦ ᐆᒪᔪᕐᒥᒃ, ᖃᐅᔨᔭᐅᕐᖄᕆᐊᖃᕐᒪᑦ ᖃᓂᒻᒪᓯᖃᕐᒪᖔᖅ ᐁᑦᑑᑎᐅᓱᒥᒃ ᐆᒪᔪᕐᓂᒃ 

ᖃᓂᒻᒪᓯᓕᓐᓂᒃ ᑮᔭᐅᒍᑎᒃ. 

 

ᖃᐅᔨᒣᓕᖓᓇᕐᑐᖅ ᐋᓐᓂᐊᑖᕆᔭᐅᑦᑌᓕᒍᓐᓇᐳᖅ ᐃᑉᐱᒍᓱᑦᓯᐊᑐᖃᕈᓂ. ᐃᑉᐱᒍᓱᑦᓯᐊᕆᐊᖃᕋᑦᑕ 

ᐃᑯᓪᓚᑎᑦᓯᒍᒪᒍᑦᑕ ᐊᑦᑕᓇᕐᓯᒍᑕᐅᒍᓐᓇᑐᓂᒃ ᓄᓇᓕᑦᑎᓂ.   

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 

ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ ᓄᓇᓕᓐᓃᑐᓂᑦ 

ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 
 

 
 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 

ᑐᑭᓯᒋᐊᕈᒪᒍᕕᑦ: Ann-Sophie Dumont 

 ᑐᓴᕋᑦᓴᓕᕆᔨᒃ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ 

 media.nrbhss@ssss.gouv.qc.ca  

